
癰瘍之劑 

真人活命飲 治一切癰疽。 

原文 

真人活命金銀花，防芷歸陳草節加，貝母天花兼乳沒，

穿山角刺酒煎嘉，一切癰疽能潰散，潰後忌服用毋差，大黃

便實可加使，鐵器酸物勿沾牙。 

 

註釋 

金銀花二錢、當歸(酒洗)、陳皮(去白)各一錢半，防風七分、白芷、甘草節、

貝母、天花粉、乳香各一錢，沒藥五分(乳、沒二味另碾)。候藥熟、下皂角刺五

分、穿山甲(剉蛤粉炒，去粉用)三大片。好酒煎服，恣飲盡醉。○忍冬、甘草散

熱解毒，癰瘡聖藥。花粉、貝母清痰降火，防風、白芷燥溼排膿，當歸和血，陳

皮行氣，乳香托裏護心，沒藥散瘀消腫，山甲、角刺透經絡而潰堅。加酒以行藥

勢也。已成者潰，未成者散。 

 


